
àbùdá Ajẹmọ–fonọĺọj́ì Ẹ̀ka-Èdè Ifẹ̀

adekunle, Moses adédire, phD

àṣamọ̀
àbùdá àdání ẹ̀ka-èdè kọ̀ọ̀kan ni ó mú kí ẹ̀ka-èdè kan yàtọ̀ sí èkejì. àbùdá àdání ajẹmọ́ fonọ́lọ́jì 
ẹ̀ka-èdè jẹ ́ara àbùdá tí ó fi ipa tí ẹ̀ka-èdè kó lórí àkọtọ́ àti ìmọ̀ ajẹmọ́ fonọ́lọ́jì èdè náà hàn 
lápapọ̀. Nítorí náà, àlàyé lórí àwọn àbùdá ajẹmọ́ fonọ́lọ́jì ẹ̀ka èdè yóò jẹ ́ ìrànwọ́ láti tọ́ka sí 
àbùdá àdáni irúfẹ ́ẹ̀ka èdè bẹẹ̀́, èyí tí ó mú kí ó yàtọ̀ sí àwọn ẹ̀ka-èdè míràn tí wọ́n jọ ní orírun 
kan náà. a gbìyànjú láti ṣe àlàyé nípa àwọn fóníìmù kọ̀ọ̀kan tí ẹ̀ka-èdè Ifẹ̀ ń ṣe àmúlò. a gbé 
àlàyé wa lórí ìmọ̀ ìbílẹ̀ elédè gẹǵẹ ́bí ọmọ bíbí ìlé-Ifẹ̀ ní ìpínlẹ̀ Ọ̀suntí ógbé pẹ̀lù ὶyά ὰgbά lάti 
ọdún méjì titi di ọdún metadinlógún. a kíyèsí i pé àwọn fóníìmù bí i/gw/àti/gh/ṣúyọ nínú 
ẹ̀ka-èdè Ifẹ̀. bákan náà, àbọ̀ ìwádìí wa fihàn pé fóníìmù àránmúpè mẹt́a “an” “un” àti “in” 
nìkan ni ẹ̀ka-èdè Ifẹ̀ ń lò. Ẹ̀wẹ̀, a gbìyànjú láti fẹsẹ̀ rẹ̀ múlẹ̀ pé fóníìmù ọ̀tọ̀ọ̀tọ̀ ni ó yẹ kí àwa 
onímọ̀ ẹ̀dá-èdè Yorùbá ka fóníìmù/n/àti/ᶩ/sí. ààbọ̀ iṣẹ ́ìwádìí yìí jẹ ́kí á mọ̀ pé ẹ̀ka èdè Ifẹ̀ kò 
ní àwọn fóònù bí i [ʃ], [w], [h] àti [ɔ̃] bí wọ́n ṣe wà nínú olórí ẹ̀ka-èdè Yorùbá. àkíyèsí wa lórí 
fóníìmù fáwẹ̀lì “a” tàbí “an” kín àbá pulleyblank (1988) lẹýìn pé fóníìmù “an” ni ó jẹ ́ojúlówó 
fóníìmù nígbà tí fóònù “ọn” jẹ ́ẹ̀dà rẹ̀. Èrò yìí yàtọ̀ sí èrò àwọn onímọ̀ èdè míràn pé fóníìmù 
“ọn” jẹ ́ojúlówó fóníìmù nígbà tí “an” jẹ ́ ẹ̀dà rẹ̀ (wo bámgbóṣé 1990 àti Owólabí 1989). pẹ̀lù 
àwọn àkíyèsí ìmọ̀ tuntun tí a rí nínú iṣẹ ́ ìwádìí yìí, a dábàá pé kí onímọ̀ ẹ̀dà-èdètíójẹọ́mọ 
ìbílẹ̀máa ṣe iṣẹ ́ìwádìí léèdèwọn lórí. Èyí ni yóò sì jẹ ́kí wọ́n lè fa ọ̀pọ̀ ẹ̀kọ́ tuntun tí ó ṣe é gbáralé 
yọ nínú ààbọ̀ iṣẹ ́ìwádìí wọn.

Kókó àyẹ̀wò: ìfọ́nká, ìsọdìránmú, ìtìsíwájú ìdí ahọ́n, ààrin gbùngbùn, ẹ̀ka èdè, Ifẹ̀

Ifáàrà
àwọn ìyàtọ̀ péé peé tí ó máa n súyọ láàrin àwon èdè tí wọń jọ ́jẹ̀ ọ̀mọ̀ ìyá kan náà 
ni ìpìlẹ̀ àwọn ẹ̀ka-ẹ̀dẹ̀. Ìyẹn ni pé bí “Ìbàdàn kò ti pé méjì” gẹǵẹ ́bí àwíjàre ọ̀jọ̀g-
bọń Awóbùlúyì (2013) bẹẹ̀́ gẹẹ́ ́ni pé kò sí èdè méjì lágbàáyé tí kò ní ibi tí wọń ti 
yàtọ̀ sí ara wọn.

Lóòótó ni pé abẹ ́ìpínsí àwọn ẹ̀ka-èdè ààrin-gbùngbùn ní àwọn onímọ̀ gírámà 
àti ẹ̀da-èdè Yorùbá pín ẹ̀ka-èdè Ifẹ̀ àti àwọn ẹ̀ka-èdè mìíràn bíi: Ijẹ̀ṣa, Èkìtì, 
àkúrẹ ́ati mọ̀bà sí, ó fojú hàn kedere pé ẹ̀ka-èdè Ifẹ̀ ní àwọn àbùdá kan tí ó mú kí 
ó yàtọ̀ sí àwọn ẹ̀ka-èdè yòókù tí wọń jọ wà làbẹ ́ìpínsí Yorùbá ààrin-gbùngbùn. 
àwọn àbùdá aṣeyàtọ̀ yìí ni a lè rí nínú gbogbo ìpele ẹ̀ka ìmọ̀ ẹ̀da-édé bíi: fonọĺọ-́
jì, mọfọĺọj́ì, síntáàsì àti sẹ̀máántìkì. kí ẹmi wa má baà a bòkèlè kọjá ọ̀nà ọfùn wa 
nínú pépà yìí ló mú kí a yàn láti wo àwọn àbùdá ajẹmọ-́ìmọ̀ ìró-ìfọ̀ ẹ̀ka-édé Ifẹ̀ 
nìkan nínú iṣẹ ́yìí. A ó gbìyànjú láti ṣe àlàyé lẹḱùnrẹŕẹ ́nípa awọn ìró fíìnù (èyí 
kò yé mi) àti fóníìmù tí ó wà nínú ẹ̀ka-édé Ifẹ̀. Bákan náà, a ó ṣe àfihàn àwọn 
ipa tí ẹ̀kọ ́nípa ìró-ìfọ̀ àti fóníìmù ẹ̀ka-édé Ifẹ̀ kó nínú iṣẹ ́ìwádìí gírámà olórí ẹ̀-

ka-édé Yorùbá tí a mọ̀ sí Yorùbá àjùmòlò. ní bá yìí, a ó bẹ̀rẹ̀ àlàyé lórí àwọn Ìró 
fàwẹ̀lì ẹ̀ka-édé Ifẹ̀ (EDf).

Ìró Fáwẹ̀lì Ẹ̀ka-èdè Ifẹ̀
ojúlówó ìró fáwẹ̀lì àìránmúpè méje àti àránmúpè mẹt́a ló wà nínú ẹ̀ka-èdè Ifẹ̀. 
àwọn ìró fáwẹ̀lì yìí ni a ṣe àfihàn wọn nínú àtẹ ìsàlẹ̀ yìí.

a. àtẹ fáwẹĺì àìránmúpè

b.  àtẹ fáwẹ̀lì Aránmúpè

 (a ò fẹ ́ṣe àpéjúwe àwọn ìró yìí ní ọ̀kọ̀ọ̀kan. Wo Owólabí 1989 fún àlàyé kíkún).

Àlàyé nípa Ìfọ́nká àwọn Ìró Fáwẹ̀lì Ẹ̀ka-èdè Ifẹ̀
àwọn ìró fáwẹ̀lì tí a ṣe àfihàn wọn nínú àtẹ méjèèjì yìí ni a fẹ ́tọḱa sí ìfọńká wọn 
nínú àwọn ọ̀rọ̀ onísílébù kan tàbí onísílébù méjì.

1. /i/ /ɔ̃/
rí sọ
ibi ọ̀rọ̀
/o/ /e/
rò dé
oko ewé
/ɛ/ /u/
sẹ̀ lù
ẹsẹ̀ iṣu
 *uṣu
/à/
ra
ara

Ìdí tí a fi lo “*” láti ya “uṣu” sọt́ọ̀ ni pé ẹ̀ka-èdè Ifẹ̀ kì í fi fáwẹ̀lì “u” bẹ̀rẹ̀ ọ̀rọ̀ kan-
kan tó ní ìhun fkf. Awóbùlúyì (1998: 6) náà mẹńu ba àkíyèsí yìí. Ó sọ pé:

Bí ó bá yẹ̀ ní ti Ifẹ̀ àti Ayédé títí lọ dé Ìsàn ní ilẹ̀ Èkìtì, gbogbo ẹ̀ka-èdè wọ̀nyí ni ó ń fi 
àyè gba fáwẹ̀lì “u” ní ìbẹ̀rẹ̀ ọ̀rọ̀.

Ṣùgbọń kan tía rí tọḱa sí nínú iṣẹ ́Awóbùlúyì (1998) ni iye ìró fáwẹ̀lì tó wà ní 
ìpínsọẃọ̀ọ ́ àwọn ẹ̀ka-èdè Áàrin-gbùngbùn nípa ìṣàmúlò fáwẹ̀lì àìránmúpè 
mẹśàn-án. Awóbùlúyì (1998) sọ pé:

Bí a bá yọ èdè mọ̀bà àti ti Ayédé títí lọ dé Ìsàn, púpọ̀ nínú àwọn ẹ̀ka-èdè wọ̀nyí ni ó ní 
fáwẹ̀lì àìránmúpè mẹśàn-án, ìyẹn (i, e, ɛ, a, ɔ, o, u, ɪ, Ʋ). àbùdá yìí nìkan ni ó yà wọń 
sọt́ọ̀ gédégédé sí gbogbo àwọn ẹ̀ka-èdè Yorùbá yòókù.

ohun tí iṣẹ ́yìí ń ṣe àfihàn rẹ̀ ni pé ìró fáwẹ̀lì àìránmúpè méje (a, e, ɛ, i, o, ɔ, u) 
ló wà nínú ẹ̀ka-èdè Ifẹ̀ ní ìlòdì sí èrò Awóbùlúyì (1998), olúmúyìwá (2006) àti 
Adéníyì (2005). àwọn ìró fáwẹ̀lì àránmúpè tí a ṣe àfihàn wọn nínú àtẹ òkè yìí ni 
a lè tọḱa ìfọńká wọn báyìí:

2. /ĩ/ /ã/
dín ighán
/ũ/ ẹ̀fan
fún ọpọń

ọdún ọgbọ̀n

Ìdí tí a fi lo ọ̀pọ̀ àpẹẹrẹ láti ṣe àfihàn ìfọńká/ã/ni pé/ã/ló máa ń jẹ yọ ní àwọn ọ̀-
gangan ìfọńká tí/ɔ̃/ti máa ń jẹ yọ nínú olórí-ẹ̀ka-èdè Yorùbá. Bí àpẹẹrẹ 

3. olórí Ẹ̀ka-èdè Ẹ̀kà-èdè Ifẹ̀
 (i) ọpọń  ọpán
 (ii) ẹ̀fọn  ẹ̀fan
 (iii) ìbọn  ìban

Bí ó tilẹ̀ jẹ ́pé/ɛ͂/kò sí nínú fáwẹ̀lì àránmúpè ẹ̀ka-èdè Ifẹ̀ gẹǵẹ ́bí kò ṣe sí nínú 
àwọn ẹ̀ka-èdè yòókù tó wà lábẹ ́ ìpínsọẃọ̀ọ ́ ààrin-gbùngbùn Yorùbá, síbẹ̀, ẹ̀-
ka-èdè Ifẹ̀ kò ní/ɔ̃/. “/ɔ̃/” tí ó jẹyọ nínú “ọmọ” ni a lè ṣàlàyé ní ọ̀nà méjì báyìí:

4. (i) Ó lè jẹ ́pé “ọmọ” gẹǵẹ ́bí ẹyọ ọ̀rọ̀ kò sí nínú àwọn àká-ọ̀rọ̀ ìpìlẹ̀ ẹ̀ka-èdè Ifẹ̀. Ẹ̀ka-
èdè Ifẹ̀ ní ọ̀rọ̀ mìíràn nínú òṣùwọ̀n àká-ọ̀rọ̀ ìpìlẹ̀ ẹ̀ka-èdè náà, ìyẹn ni “ìkókó” tí 
wọń ń lò fún un.

 (ii) Ó lè jẹ ́nípa ìsọdìránmú ni/ɔ/fi yí padà di/ɔ̃/, èyí tó jogún àbùdá aránmú 
láti ara/m/tó jẹ ́kọń́sónàǹtì àránmúpè (napoli 1996 àti oyèbádé 1992) ni ó 
fa tí “ɔ̃” fi wà nínú “ọmọ.” A tún lè sọ péìpa òfin ìpààròìró fáwẹ̀lí nínu ìtàn 
ìdàgbàsókèèdè Yorùbá gẹǵẹ ́bíàlàyé Adékúnlé (2019) lo mú kí fáwẹ̀lí/a/tíó yẹ 
kíó wà lẹýìn/m/di/ɔ/. Èyí kì í ṣe ohun tuntun tí a bá rántí pé “Ọma” ni èdè 
Ìgalà àti Ìṣẹḱìrí tí ìtàn èdè sọ pé wọń jẹ ́ìbátan èdè Yorùbá ń lò títí di àsìkò yìí. 
(Awóbùlúyì2001:9).

nítorí náà, àwíjàre Adéníyì (2005:46) pé ìjẹyọ fáwẹ̀lì àìránmúpè mẹśàn-án àti 
fáwẹ̀lì aránmúpè méje tí ó wà nínú àwọn ẹ̀ka-èdè ààrin-gbùngbùn ló mú kí 
àǹkóò fáwẹ̀lì wọn já gaara kò ṣeé gbára lé. (Why don’t you just exempt Ifẹ̀ dia-
lect only instead of over-generalising all CY dialects).A lè sọ pé jíjá gaara àǹkóò 
fáwẹ̀lì ẹ̀ka-èdè Ifẹ̀ wáyé nípa òfin ìhun ọ̀rọ̀ tí ẹ̀ka-èdè náà ń ṣàmúlò. (wo Adékún-
lé 2018).

Iró kọń́sónàǹtì Ẹ̀ka-èdè Ifẹ̀
Ìró kọń́sónàǹtì mẹt́àdínlógún (17) (This is not necessary)ló wà nínú ẹ̀ka-èdè Ifẹ̀. 
àwọn ìró náà ni: [b, d, f, g, g͡b, g͡h, g͡w, j, k, l, m, n, k͡p, r, s, t, y]

Gbogbo àwọn ìró kọń́sónàǹtì yìí ni a ṣe àfihàn wọn nínú àtẹ yìí:

 (àwọn ìró akùnyùn wà ní apá ọ̀tún nígbà tí àwọn ìró àìkùnyùn wà ní apá òsì yìí)

Ìfọńká àwọn Ìró kọń́sónàǹtì Ẹ̀ka-èdè Ifẹ̀
àwọn ìró kọń́sónàǹtì ẹ̀ka-èdè Ifẹ̀ tó wà nínú àtẹ òkè yìí ni a ó ṣe àfihàn ìfọńká 
wọn nínú àwọn ọ̀rọ̀ onísílébù kan àti onísílébù méjì báyìí:

6. /b/ /f/
bọ ́ fẹ́
ẹ̀bẹ̀ ìfẹ́
/m/ /t/
mọ̀ tà
ọmọ ata
/d/ /j/
dé já
ọ̀dà ẹja
/s/ /y/
sùn yí
iṣẹ ́ ayà
**/n/ /k/
nà kún
àná oko
/r/ /g/

rí gé
orí ogun
**/g͡w/ /g͡h/
gwẹ gha
ẹ̀gwa ẹ̀ghin
**/l/ /k͡p/
là pè
àlá èpé

A lo àmì “**” láti ya àwọn ìró kọń́sónàǹtì mẹŕin yìí sọt́ọ̀ nínú ètò ìfọńká wọn tó 
wà lókè yìí nítorí àwọn àlàyé díẹ̀ tí a fẹ ́ṣe lórí ọ̀kọ̀ọ̀kan wọn. àwọn ìró náà ni:/
g͡w/àti/g͡h/;/ᶩ/àti/n/.

/g͡w/  àti   /g͡h/

nínú ọ̀pọ̀ iṣẹ ́tó ti wà ṣáájú lórí ìró-ìfọ̀ inú ẹ̀ka-èdè Ifẹ̀, a ṣe àkíyèsí pé/g͡h/ni ọ̀pọ̀ 
àwọn onímọ̀ yìí tọḱa sí gẹǵẹ ́bí ẹ̀dá ìró kọń́sónàǹtì/w/ti inú olorí ẹ̀ka èdè Yorùbá 
(Adéwọlé 1996, Ògúnṣínà 1972 àti Adékúnlé 1997).

Iṣẹ ́ìwádìí yìí hú àwọn àká-ọ̀rọ̀ kan jáde èyí tó jẹ ́pé/g͡w/ló jẹyọ nínú wọn. bí 
àpẹẹrẹ:

7.  (i) ‘gwẹ̀’  
 (ii) ‘ìgwà
 (iii) ‘ẹ̀gwà’
 (iv) ‘ọgwọ’́
 (v) ‘ẹgw’
 (vi) ‘ọ̀gwa’
 (vii) ‘gwọ’́ 

àwọn ọ̀rọ̀ yìí ni a lè rí nínú àwọn ìpèdè lóríṣiríṣi nínú ẹ̀ka-èdè Ifẹ̀. Bí àpẹẹrẹ:
8.  (i) olú ù tí ì gwẹ̀

 (ii) Ìgwà rẹ̀ rè mí rárá 
 (iii) Èló ni abọ ́ẹ̀gwà lọj́à.
 (iv) Ẹ ́ẹ̀ tiẹ̀ lẹǵwà 
 (v) Ọ̀gwá ọ̀pẹ ni yè é
 (vi) olú gwọ aṣọ tuntun 

àwọn àpẹẹrẹ òkè yìí tún yàtọ̀ sí àwọn wọ̀nyí:

9.  (i) ‘ghí’  
 (ii) ‘ghù’ 
 (iii) ‘ìgha’
 (iv) ‘ìghan’

àwọn àpẹẹrẹ yìí hànde nínú àwọn ìpèdè ìsàlẹ̀ yìí ní ẹ̀ka-èdè Ifẹ̀ bí i:
10.  (i) ‘olú ghí kí mi ghá

 (ii) Isu ti ghù 
 (iii) Ìghá dé láàná 
 (iv) Ìghan olè gwọ ìlú ọ̀hún 

Ìṣòro àkọḱọ ́tí a wòye pé a gbọd́ọ̀ wá ojútùú sí ni ọ̀nà láti gbé òfin kalẹ̀ tí yóò 
ṣàlàyéÌfọńká àwọn ìró kọń́sónàǹtì/g͡w/àti/g͡h/. kò ṣeé ṣe láti lo òfin tó jẹ mọ ́
ìtìsíwájú ìdi ahọń (1.1.A.) tààrà nítorí pé òfin náà yóò ní àfi. Bí àpẹẹrẹ

11. a. /g͡h/
 (i)  ghá  
 (ii) ìgha  
b. /g͡w/  
 (i) gwọ̀  
 (ii) ẹ̀gwà)  

Síbẹ̀, a kíyèsí i pé/g͡w/kò bá ìró fáwẹ̀lì tó ní àbùdá ìtìsíwájú ìdi ahọń (i, u, e, o, in 
un) jẹ yọ rárá. àwọn wọ̀nyí ni wọń gba àmì “+” nígbà tí àwọn fáwẹ̀lì bí i (ẹ, ọ, àti 
an) gba àbùdá “-.” (wo Pulleyblank, 1988).

Yàtọ̀ sí èyí, a kíyèsí àwọn àpẹẹrẹ ọ̀rọ̀ tí/g͡w/ti jẹ yọ tí ó ní àwọn ọ̀rọ̀ mìíràn tí 
a lè fi dípò wọn nínú ẹ̀ka-èdè Ifẹ̀. Bí àpẹẹrẹ:

12. (i) Ẹ̀gwà/erèé (beans) b.a Erèé tì kù sílé 
 (ii) Ìgwà/àdìn b.a àdìn rẹẹ̀ rè mi 
 (iii) Gwẹ̀/bọ ́b.a Ọ́ gwẹ ojú/Ọ́ bọ ́ojú 

A tún wòye pé àwọn ọ̀rọ̀ oníhùn fkf tí/g͡w/ti jẹ yọ láàrin wọn ló jẹ ́ pé wọń 
níàbùdá “-” 1.1.A. àti pé àwọn ọ̀rọ̀ oníhun fkf ti/g͡h/ti jẹ yọ láàrinwọn ló jẹ ́pé 
wọń ní àbùdá “+” 1.1A. Bí àpẹẹrẹ:

13.  (i) òghú
 (ii) oghe 

àwọn ìró tó gba “+” lábẹ ́àbùdá 1.1.A. ni (i, e, o, u, in, un). àwọn ìró tí ó gba‘-” 
lábẹá̀bùdá kan náà ni (ẹ, ọ, a , an). àwọn àpẹẹrẹ yìí tún jẹ ́kí a mọ̀ pé tí/g͡h/yóò 

bá jẹ yọ nínú ọ̀rọ̀ oníhun f1kf2èyí tí f2 jẹ ́àwọn ìró fáwẹ̀lì tó ní “-” fún ( 1.1.A.), a 
jẹ ́pé f1 yóò jẹ ́fáwẹ̀lì “i.” nǹkan méjì ni eléyìí ń sọ nípa ẹ̀ka-èdè Ifẹ̀.

14.  (i) Ó ṣeé ṣe kí ẹ̀ka-èdè náà ní ìró fáwẹ̀lì “i” tó ní àbùdá “-” ìtìsíwájú ìdi 
ahọń (1.1.A.) gẹǵẹ ́bí àkíyèsí àwọn onímọ̀ bí i Adétúgbọ̀ (1982) àti 
Adéníyì (2005) àti Ìkọ̀tún (2017) nígbà kan rí èyí tí ó ti pòórá báyìí

 (ii) A lè sọ pé fáwẹ̀lì “i,” èyí tó ní àbùdá “-” 1.1.A., ló ń pàṣẹ ìhun ọ̀rọ̀ fkf nínú 
ẹ̀ka-èdè Ifẹ̀. Èyí ló fà á tí a fi nì àwọn ọ̀rọ̀ bí “ìgha” 

àlàyé méjèèjì yìí ló dára tó sì jẹ ́ìtẹẃọǵbà nítorí “g͡w” kò jẹ yọ pẹ̀lú àwọn fáwẹ̀lì 
tó níàbùdá “+1.1.A. rárá nínú ẹ̀ka-èdè Ifẹ̀ nítorí náà, àwọn kókó tí a fẹ ́sọ ni pé:

15.  (i) àyípadà bá àwọn ìró yìí nínú ìtàn ìdàgbàsókè èdè. Bí àpẹẹrẹ:  
/g͡w/yí padà di/w/nígbà tí/g͡h/yí padà di/h/. Èyí ló fà á tí àwọn ẹ̀-
ka-èdè Yorùbá kan fi ń lo àwọn ìró kọń́sónàǹtì/w/àti/h/ní àwọn 
sàkánì ìfọńká/gw/àti/gh/gẹǵẹ ́ bí/kw/ti yí padà di/k/nínú ìtàn 
èdè Sanskrit. (wo Bynon 1996:56)

 (ii) Ìlànà àbùdá 1.1.A., èyí tí ẹ̀ka èdè-Ifẹ̀ ń ṣàmúlò nínú ètò-ìró ìfọ̀, ni ó hàn 
nínú àwọn àpẹẹrẹ yìí./g͡h/ni wọń ńlò pẹ̀lú àwọn fáwẹ̀lì tó ní “+” 
1.1.A.

 (iii) Bóyá ẹ̀dà ìró fáwẹlì “i” tó ní “-” 1.1.A. ti wà tẹĺẹ̀ nínú ìtàn ìdàgbàsókè ẹ̀-
ka-èdè náà.

Ẹwẹ, ìwádìí fi hàn pé/g͡h/in àwọn èka-èdè bíí ondo, Ìkálẹ̀, ati Ọ̀wọ̀ ń lò títí di 
àsìkò yìí fún gbogbo ìfọńká tí a ti ń ṣe pàsípààrọ̀/g͡w/ati/g͡h/nínú ẹḱa-èdè Ifẹ.́ 
Bákan náà, a kíyèsi pé/g͡h/yìí ní ọ̀pọ̀ àẃọn ọ̀dọ ́ìwòyí ń pè láti fi dípò/r/nínú 
àwọn àka-ọ̀rọ̀ bíí.

16. Ẹ̀dèọ̀dọ ́ ojúlówó Yorùbá
i.  ọ̀ghọ̀ ọ̀rọ̀
ii.  ghí rí
iii.  oghúkọ orúkọ
iv.  agha ara
v.  ighọ ́ irọ́
vi.  ìghẹ̀lẹ̀ irẹ̀lẹ̀
vii.  ighe  ire

àsìpè yìí máa ń wọṕọ̀ nínú ìsọ̀rọ̀ àwọn ọ̀dọ̀ láti bí ogún ọdún sí ìsàlẹ̀. Bíọ̀rọ̀ bá 
ríbá yìí, a lè sọ péìlò/gh/tí bẹ̀rẹ̀ sípọ̀ ju ti àtẹ̀yìnwá lọ. àkóbá ni irúàsìpèìró báyìí 
yóò jẹ ́ fún fóònù/r/nítorí pé, o ṣeéṣe lọj́ọ ́ iwàjú kíàwọn onímọ̀ rò péẹ̀dàìró/
gh/ni/r/. Wọn tílẹ̀ lè sọ pé kò sí fóònù tàbí fóníìmù/r/nínú fóònùàti fóníìmù 
kọńsónàntìèdè Yorùbá. A lérò pé irúíṣẹ̀lẹ̀ báyìí ti ṣelẹ̀ nínúìtàn ìdàgbàsókèẹ̀-
ka-èdèÌjẹ̀bú lórí fóònùàti fóníìmù “ọn” àti “an.” Lónìíàwọn eka-èdèÌjẹ̀bú kìí pe 

“an” mo rárá. “ọn” ni wọń fi máa n dípò rẹ̀. Èyí ló sì fàá tíàwọn onímọ̀ kan fi gbà 
pé “ọn” ni ojúlówó fóníìmù fún fóònù “an.” Wọń gbà péẹ̀dà “ọn” ni “an” jẹ.́ A 
léró pé ó yẹ ́kí isẹ ́ìwádìí tẹ̀síwájú lórí ìpìlẹ̀ àti ọ̀nà àbáyọ si irú àsìpè yìí.

/n/  àti  /l/
Tí a bá wo àwọn fóníìmù mèjèèjì yìí àti àwọn àpẹẹrẹ tí a lò fún wọn, a ó rí pé/n/
àti/l/kì í ṣe ẹ̀dà fóníìmù kan náà nínú ẹ̀ka-èdè Ifẹ̀. àwọn fóníìmù méjèèjì ni wọń 
ṣúyọ nínú ìhun kọń́sónàǹtì àti fáwẹ̀lì (kf). Bákan náà, àwọn fóníìmù méjèèjì 
ni wọń jẹyọ láàrin àwọn ìró fáwẹ̀lì ní fẹ̀gbẹḱẹ̀gbẹ ́fkf. Tí a bá ṣe àtúnkọ àwọn 
àpẹẹrẹ tí a lò ṣáájú.

17.  /n/ /l/
nà là
àná àlá

A ó rí i pé ṣíṣe ìpàsípààrọ̀ fóníìmù/l/àti/n/nínú àwọn àpẹẹrẹ yìí mú kí ìyàtọ bá 
ìtumọ̀ àwọn ọ̀rọ̀ náà. àbá ìṣèyàtọ̀ yìí ni kókó tí ó ya fóníìmù àti ẹ̀dá ìró sọt́ọ̀ nínú 
ìmọ̀ ẹ̀dá èdè Yule (2010: 44) sọ pé:

The crucial distinction between phonemes and allophones is that substitution one 
phoneme for another will result in a word or different meaning (as well as a different 
pronunciation), but substitutingallophones only results in a different (and perhaps 
usually) pronunciation of some word.

 (Ìyàtọ̀ pàtàkì tí ó wà láàrin àwọn fóníìmù àti àwọn ìró aláìṣèyàtọ̀ ni pé ìlànà ìpààrọ̀ 
fóníìmù màa ń mú ọ̀rọ̀ mìíràn tàbí ìtumọ̀ míràn jáde. (àti pẹ̀lú ìyàtọ̀ ìpèró) Ṣùgbọń 
ìlànà ìpààrọ̀ ìfọńká fún àwọn ìró aláìṣèyàtọ̀ kàn máa ń mú ìyàtọ̀ bá ìpè lásán (àti pẹ̀lú 
ní ọ̀pọ̀ ìgbà nípa bí a ṣe ń pe ọ̀rọ̀ kan náà.)

Ìṣòro tí gbígba/l/àti/n/gẹǵẹ ́bí ẹ̀dà fóníìmù kan náà yóò dá sílẹ̀ ni:
a. àbá náà yóò mú kí èdè Yorùbá ní ẹ̀dà fóníìmù fáwẹ̀lì aránmúpè méjì.Ọ̀kan yóò 

jẹ ́ojúlówó fóníìmù fáwẹ̀lì aránmúpè bí àpẹẹrẹ rìn, sùn, rẹ̀n, rọ̀n, ràn: nígbà tí 
ẹ̀dà fóníìmù aránmúpè kejì yóò jẹ ́ẹ̀dà fóníìmù aránmúpètí ó máa ń jẹyọ lẹýìn 
ìró kọń́sónàǹtì aránmúpè/m/àti/n/.

b. àbá ẹ̀dà fóníìmù aránmúpè tí ó máa súyọ lẹýìn ìró kọń́sónàǹtì aránmúpèyóò 
mú kí àwọn ẹ̀dà fóníìmù fáwẹ̀lì aránmúpè jẹ ́méje. Ìyẹn ni pé gbogbofóníìmù 
fámẹ̀lì àìránmúpè ni yóò ní ẹ̀dà fóníìmù aránmúpè. Bí àpẹẹrẹ:

18. i. mo [mo͂]
ii. mi [mi͂]
iii. mu [mo͂]
iv. me [me͂]
v. mọ [mɔ̃]
vi. mẹ [mԑ͂]

vii. ma [mɑ͂]

àbájáde àbá yìí yóò mú kí àwọn ìró fáwẹ̀lì aránmúpè èdè Yorùbá jẹ ́oríṣi ìró méjì 
ọ̀tọ̀ọ̀tọ̀. àwọn kan yóò jẹ ́ ìró asèyàtọ̀ nígbà tí àwọn kan yóò jẹ ́ ìró aláìṣèyàtọ̀. 
Ṣégeṣège ni irúfẹ ́àbá báyìí yóò dá sílẹ̀ nínú ìmọ̀ ẹ̀dá-èdè Yorùbá. nínú èdè Gẹ̀ẹśì 
òfin tí ó ń darí ìsọdi-ẹ̀dà fóníìmù aránmúpè nínú èdè Gẹ̀ẹśì ni pé tí ìró kọń́sónàǹtì 
aránmúpè bá tẹ̀lé fáwẹ̀lì àìránmúpè nínú ìhun ọ̀rọ̀, irú fóníìmù fáwẹ̀lì bẹẹ̀́ yóò 
di ẹ̀dà fóníìmù aránmúpè. Bí àpẹẹrẹ can, seen, seem, abbl. Sísọ àwọn fóníìmù 
fáwẹ̀lì àìránmúpè di fóníìmù aránmúpè yìí kò yí ìtumọ̀ àwọn ọ̀rọ̀ yìí padà. Yule 
(2010:44) sọ pé:

In English, the effect of nasalization on a vowel istreated as allophonic variation be-
cause the nasalized version is not meaningful contrastive….

In french however, the pronunciation [so] for the word sean (“pail”) contrasts with 
[so͂] for the word son (“sound”) and beam [bo] (“good-looking) contrast with bon [bo͂] 
(“good”) clearly in these cases, the distinction is phonemic.

 (nínú èdè Gẹ̀ẹśì ipa ìlànà ìsọdìránmú ìró fáwẹ̀lì ni ó tẹ̀lé ìlànà ẹ̀dà ìró aláìṣèyàtọ̀ nítorí 
pé ẹ̀dà ìránmú kò mú kí àyípadà bá ìtumọ̀. 

Ẹ̀wẹ̀, nínú èdè faranṣé, Ìpè (so) fún ọ̀rọ̀ “sean” (pail) yàtọ̀ sí ìtumọ̀ (so͂) fún ọ̀rọ̀ “son” 
(sound) àti “bean” (bo) (good-looking) yàtọ̀ si ìtumọ̀ “bon” (bõ) (good). nì irú àkókò 
báyìí ìyàtọ̀ náà jẹ ́ti ìlànà fóníìmù.

nítorí náà, tí a bá gbà pé/n/máa jẹyọ ṣáájú fáwẹ̀lì aránmúpè, tí/l/ń jẹyọ ṣáá-
jú fáwẹ̀lì àìránmúpè, a gbọd́ọ̀ gbà pé gbogbo ìró fáwẹ̀lì tí ó bá jẹyọ lẹýìn/n/
tàbí/m/tí wọń jẹ ́ ìró kọń́sónàǹtì aránmúpè gbọd́ọ̀ jẹ ́ fáwẹ̀lì aránmúpè. Bákan 
náà, wọń gbọd́ọ̀ jẹ ́ẹ̀dà fóníìmù fáwẹ̀lì àránmúpè.

Ọ̀nà kan ṣoṣo tí a lérò pé ó lè yanjú ìṣòrò yìí ni pé kí á má gba àbá Bámgbóṣé 
(1990:13) àti àwọn onímọ̀ mìíràn tí wọń gbà pé ẹ̀dà fóníìmù kan náà ni [l] àti 
[n], kí á gbà pé fóníìmù ọ̀tọ̀ọ̀tọ̀ ni wọń. A lérò pé àbá yìí kò ní jẹ ́ìdíwọ ́fún àlàyé 
mìíràn tí a lè ṣe láti ṣàlàyé nìpa bí fóníìmù/n/ti máa ń yí padà di fóníìmù/l/nínú 
ìfọńká “oní” pẹ̀lú ọ̀rọ̀-orúkọ (or) tí ó bẹ̀rẹ̀ pẹ̀lú ìró fáwẹ̀lì tí ó yàtọ̀ sí [i] tàbí [u] 
nínú èdè Yorùbá. Bí àpẹẹrẹ.

19. i. oní + aṣọ = aláṣọ
ii. ọní + ọmọ = ọlọḿọ
iii. oní + owó = olówó
iv. oní + èpè = elépè
v. oní + adé = aládé

àyípadà yìí máa ń wáyé nígbà tí a bá pa fáwẹ̀lì/i/tí ó gbẹ̀yìn “oní” jẹ tí a sì ṣe 
àkànpọ̀ àwọn fọńrán méjì náà, “oní- + or” A kíyèsí pé àrànmọ ́àbùdá aránmú àti 
àbùdá àìránmú fáwẹ̀lì kìíní or ni ó fa àyípadà “n” sí “l” ní àsìkò náà. àlàyé yìí 

jẹ ́ọ̀kan lára ẹ̀rí tí ó ṣàtìlẹyìn fún bí àwọn agbátẹrù tíọŕì onídàrọ ti gbà pé àlàyé 
fóníìmù gbọd́ọ̀ ka àbùdá ajẹmọ ́ìpè ìró kún pàtàkì; pàápàá jù lọ, tíọŕì alágbèékà 
(auto segmental theory) èyí tí ó jẹ ́ ẹ̀yà tíọŕì onídàrọ gbé ipa àbùdá lárugẹ ju 
àlàyé fóníìmù lásán lọ (Ẹ wo Goldsmith 1990). Tíọŕì yìí gbà pé ìpajẹ lè kan àwọn 
àbùdá fóníìmù kan láìfi ara kan àwọn àbùdá yòókù (oyèbádé 1992). Bí àpẹẹrẹ, a 
ó rí i pé àwọn àbùdá ìpe (phonetic features) kan náà ni/n/àti/l/ní yàtọ̀ sí arán-
mú àti àìránmú tó pààlà wọn. Ìyẹn ni pé tí fóníìmù/n/bá pàdánù àbùda arán-
mú, ó gbọd́ọ̀ yípadà di/l/. Èyí ni ó sì jẹ ́kí ó rọrùn láti jẹ ́kí/n/yí padà di/l/nínú 
ìfọńká tí a ti mẹńu bà ṣáájú. Bákan náà, mo fẹ ́kí á kíyèsí i pé àyípadà/n/sí/l/kì í 
ṣẹlẹ̀ láàrin ọ̀rọ̀ lásán. Lẹýìn ìgbésẹ̀ àkànpọ̀ ni àyípadà náà ti máa ń wáyé. ohun tí 
èyí ń fi yé wa ni pé nínú ìhun òkè ni àyípadà náà ti ń wáyé kì í ṣe nínú ìhun ìpìlè. 
nípa ìpè ni ẹ̀dà ìró ìfọ̀ ti máa ń jẹyọ nínú ẹyọ ọ̀rọ̀.

Ìkádìí
A ti gbìyànjù láti ṣe àfihàn àwọn àbùdá ajẹmọ-́fonọĺọj́ì ẹ̀ka èdè Ifẹ̀ àti olórí ẹ̀-
ka-èdè Yorùbá. àbọ̀ iṣẹ ́ìwádìí yìí fi hàn pé àwọn fóníìmù bí i/ʃ/,/w/,/h/àti/ᴐ/̃
kò sí nínú ẹ̀ka-èdè Ifẹ̀. Bákan náà, a rí i pé ẹ̀ka-èdè Ifẹ̀ ni àwọn fóníìmù bí i/g͡͡w/
àti/g͡h/, èyí tí kò sí nínú olórí ẹ̀ka-èdè Yorùbá. Ẹ̀ka-èdè Ifẹ̀ kò ní fóníìmù “ọn.” 
fóníìmù “an” ní Ẹ̀ka-èdè Ifẹ̀ máa ń lò nínú àwọn ìhun ọ̀rọ̀ tí “ọn” ti jẹyọ nínú 
olórí ẹ̀ka-èdè Yorùbá. àkíyèsí yìí mú kí á fi ojú míràn wo àbá tí ó ti gbajúmọ̀ tẹĺẹ̀ 
láti ọ̀dọ̀ àwọn àgbà ọ̀jẹ̀ bí owólabí (1989) àti Bámgbóṣé (1990) pé fáwẹ̀lì “an” ni 
ẹ̀dà fóníìmù fáwẹ̀lì “ọn” nínú olórí ẹ̀ka-èdè Yorùbá.

Iṣẹ ́ìwádìí yìí dábàá pé fóònù/n/àti/l/kì í ṣe ẹ̀dà fóníìmù kan náà (Sé͙ nínúẹ̀-
ka-èdè Ifẹ̀nìkan?)àwọn àpẹẹrẹ tí a ṣe àfihàn wọn nípa ìlànà ìfọńká jẹ ́kí a mọ̀ pé 
fóníìmù ọ̀tọ̀ọ̀tọ̀ ni àwọn méjèèjì. A lérò pé iṣẹ ́yìí ṣe àtúnṣe sí ọ̀pọ̀ àbá tí àwọn 
olùwádìí tí kì í ṣe ọmọ ìbílẹ̀ ẹ̀ka-èdè Ifẹ̀ ti ṣe lórí ẹ̀ka-èdè Ifẹ̀. àti pé yóò ran àwọn 
olùwádìí nípa ẹ̀ka-èdè mìíràn lọẃọ ́ní ọjọ ́iwájú lorí àkòrí iṣé ìwádìí tí ó jẹ ́mọ ́
ẹ̀ka-èdé.

Adékúnlé, m.A (1997) àfiwé fonọĺọj́ì Ẹ̀ka-èdè Ifẹ̀ àti Yorùbá àjùmọ̀lọ̀. m.A dissertation, 

Department of Linguistics and nigerian Languages, University of Ilọrin, Ìlọrin.

oyèbádé, f.o (1992), Phonology II. ore Yusuf (ed.). Introduction to Linguistics. Ilorin: Uni-
versity of Ilorin Press.

